
Texte
Transcription diplomatique

Tant que pouuoit vne Chiromantie,                          
Sur tous les montz de ma main i’ay paßé,                
Et hors de peur i’ay außi rauaßé                               
Sur les diſcours d’vne Nigromantie,  
                      

Et ſus les points d’vne Geomantie :                           
Et vn calcul des aſtres i’ay dreſſé :                             
Bref quelquefois i’ay en moy ramaſſé                        
Tout ce que peut l’vne & l’autre Magie.  
                

Rien que faueur ie ne voyois : mais vous                    
Me nourriſſez en malheur contre tous.                        
De ces deux l’vn, dame, ou monſtre vous eſtes,  
      

Qui contre vn cours de nature viuez :                          
Ou quelque dieu, qui ſouz vous enclauez                    
Et les eſprits, & encor les planettes.

